
Товчилсон үгийн жагсаалт 
 
 

ҮАГ Үндэсний аудитын газар 

ГАГ Гүйцэтгэлийн аудитын газар 

ИТХ Иргэдийн төлөөлөгчдийн хурал 

ЗДТГ Засаг даргын  Тамгын газар 

ХБХ Хөгжлийн бодлогын хэлтэс 

СТСХ Санхүү, төрийн сангийн хэлтэс 

ХХААЖДҮГ Хүнс, хөдөө аж ахуй жижиг, дунд үйлдвэрийн газар 

ЖДҮ Жижиг, дунд үйлдвэр 

Аудитын зорилт, хамарсан хүрээ, арга зүй, стандартын талаарх 
мэдэгдэл 
 
Аудитыг Улсын Их Хурлын Төсвийн Байнгын хорооны дарга Ц.Даваасүрэнгээс 
ирүүлсэн хүсэлтийн дагуу Төрийн аудитын тухай хуулиар тодорхойлсон Үндэсний 
аудитын газрын бүрэн эрхийн хүрээнд хийв. 
 
Аудитын зорилт 
 

Аудит нь дараахь зорилтын хүрээнд хийгдэж, дүгнэлт зөвлөмж гарган үр дүнг 
холбогдох байгууллага, албан тушаалтанд танилцуулахад чиглэгдсэн болно.Үүнд: 

 
 “Өрх гэрийн үйлдвэрлэлийг дэмжих сан”-гийн хөрөнгийн зарцуулалт үр дүнтэй 

эсэх, 

 “Өрх гэрийн үйлдвэрлэлийг дэмжих сан”-гийн зээлийн ашиглалтад хяналт тавьж 

байгаа эсэх.  

Хамарсан хүрээ 
 

Аудитад  Хөвсгөл аймгийн ЗДТГ-ын ХБХ, СТСХ, ХААН банкны Хөвсгөл аймаг дахь 
салбар, сумдын ЗДТГ-ын “Өрх гэрийн үйлдвэрлэлийг дэмжих сан”-гийн мэргэжилтэн, 
төсөл сонгон шалгаруулах хороо, өрхийн үйлдвэрлэлийг дэмжих сангаас зээл аван 
үйл ажиллагаа явуулж буй зарим ЖДҮ эрхлэгчдийн үйл ажиллагаа хамрагдлаа.  
 
Арга зүй, стандартын талаарх мэдэгдэл 
 

Аудит хийх хугацаа богино байснаас шалтгаалан зээлийн хэрэгжилтийг бүх сумдад 
газар дээр нь очиж  үзэх боломжгүй байсан тул сумд болон банкнаас  авсан 
судалгаанд тулгуурласан бөгөөд зарим сумдыг /Баянзүрх, Арбулаг, Алаг-Эрдэнэ, 
Хатгал, Мөрөн/  түүвэрлэж аудит хийсэн болно. 
 
Аудитыг гүйцэтгэхдээ Төрийн хяналт, шалгалтын стандарт, гүйцэтгэлийн аудитын 
арга зүйг ашигласнаас гадна холбогдох газруудад аудитын горимын дагуу асуудлыг 
шинжлэн судлах, асуулга, ярилцлага хийж аудитын дүн, дүгнэлт, зөвлөмж 
боловсруулав.  
 
Төрийн хяналт шалгалтын стандарт, гүйцэтгэлийн аудитын журамд заасны дагуу 
аудитын дүн, дүгнэлтэд дэмжлэг болох нотлох зүйлс, холбогдох тайлан, мэдээ 
судалгааг ажлын баримт материалд хавсаргав. 
.   
Үндсэн мэдээлэл 
 
Монгол Улсын 2009 оны Төсвийн тухай хуулийн хөрөнгө оруулалтын төсөл арга 
хэмжээнд “Өрх гэрийн үйлдвэрлэлийг дэмжих сан” төслийг хэрэгжүүлэхээр 400.0 сая 
төгрөг батлагдсан байна. Энэ хөрөнгийг Мөрөн суманд 80.0 сая, Хатгал тосгонд 12.0 
сая, бусад сумдад тус бүр 14.0 сая төгрөг олгохоор хуваарилсан байна.  

Сангийн хөрөнгийг эргэн төлөгдөх нөхцөлтэйгээр 2009 оны 6 дугаар сарын 1-ний 
өдөр аймгийн Засаг дарга, сумдын Засаг дарга нар, Зоос банкны захиралтай “Аймаг 
орон нутгийн жижиг, дунд үйлдвэрийг дэмжих талаар хамтран ажиллах  гэрээ” 
байгуулан сарын 1 хувийн хүүтэй зээл хэлбэрээр олгохоор болжээ. Энэ хугацаанд 
Зоос банк нийт 141.6 сая төгрөгийн зээл олгосон байна.   
 
2009 оны 11 дүгээр сараас Зоос банкаар зээлийг цаашид үргэлжлүүлэн олгох 
боломжгүй болсон тул 2009 оны 11 дүгээр сарын 1-ний өдөр аймгийн Засаг дарга, 
ХААН банкны захиралтай “Аймаг орон нутгийн жижиг, дунд үйлдвэрийг дэмжих 
талаар хамтран ажиллах” гэрээ байгуулжээ. 
 
Төсөл хэрэгжиж ирсэн хугацаанд зээлийн гэрээг 4 удаа шинэчилсэн байна. Үүнд:   
 

 “Аймаг орон нутгийн жижиг, дунд үйлдвэрийг дэмжих талаар хамтран ажиллах” 

1 дугаартай гэрээг 2009 оны 11 дүгээр сарын 1-ний өдөр, 

 

 “Аймаг орон нутгийн жижиг, дунд үйлдвэрийг дэмжих талаар хамтран ажиллах” 

2 дугаартай гэрээг 2009 оны 12 дугаар сарын 25-ны өдөр, 

 
  “Аймаг орон нутгийн жижиг, дунд үйлдвэрийг дэмжих талаар хамтран 

ажиллах” 1 дугаартай гэрээнд нэмэлт өөрчлөлт оруулах тухай гэрээг 2009 оны 

12 дугаар сарын эцэст, 

 
 “Аймаг орон нутгийн жижиг, дунд үйлдвэрийг дэмжих талаар хамтран ажиллах” 

5 дугаартай гэрээг 2011 оны 9 дүгээр сарын 26-ны өдрүүдэд тус тус шинэчлэн 

байгуулсан байна.  

2011 оны 5 дугаар гэрээний 5.5-д “энэхүү гэрээ байгуулагдсанаар энэ асуудлаар 
өмнө нь байгуулагдсан бүх гэрээ, хэлцэл тохиролцоо хүчингүй болно” гэж заасны 
дагуу өнөөдрийн байдлаар сүүлийн 5 дугаар гэрээг мөрдөн ажиллаж байна. /Гэрээг 
хавсралт 5-д үзүүлэв/  
 
Сангийн хөрөнгийг ХААН банкинд татан авахдаа нийт эх үүсвэрийн 258.4 сая 
төгрөгийг үлдэгдэл санхүүжилтээс, 141.6 сая төгрөгийг зээлийн эргэн төлөлтөөс 
шилжүүлж төвлөрүүлсэн байна.  

Бүлэг 1. Банкны шалгуур хангасан иргэд төсөлд  хамрагдаж байна 
 
 
1.1 “Өрх гэрийн үйлдвэрлэлийг дэмжих сан”-гийн бага хүүтэй зээлд  хамрагдахыг 
хүссэн иргэдийн төслийг сумын Засаг даргаар ахлуулсан “Төсөл шалгаруулах хороо” 
шалгаруулаад ХААН банкинд хүргүүлдэг байна.  
 
1.2 2009 оны 11 дүгээр сарын 5-ны өдөр ХААН банкны ахлах мэргэжилтэн 
Б.Болортуяагаас ирүүлсэн санамж бичигт зээлийн нөхцөлийг “бизнесийн зээлийн ”  
гэсний дагуу Аймгийн Засаг дарга, ХААН банкны захиралтай байгуулсан гэрээний 
3.2.2-т “Төсөл шалгаруулах хороогоор хэлэлцсэн төслүүдийг судлах, дүгнэлт гаргах 
болон шийдвэрлэхдээ зөвхөн өөрийн байгууллагын дотоод журам зааврыг 
баримтлах ба зээл олгох эсэх шийдвэрийг банк бие даан гаргана ...” гэж заажээ. 
 
1.3 Банк сумын Төсөл шалгаруулах хорооноос дэмжигдсэн төслөөс өөрийн банкны 
шалгуурыг хангасан зээлдэгчдэд 12-24 сарын хугацаатай зээлийг олгожээ. /Банкны 
зээлийн шалгуурыг хавсралт 1-д үзүүлэв/  
 

         Хүснэгт №1 
 

БАНКНЫ ШАЛГУУР ХАНГАЖ ЗЭЭЛ ОЛГОСОН БАЙДАЛ 
  /сая.төг/   

Он 
Төсөлд 

хамрагдсан 
өрхийн тоо 

Зээлийн эх 
үүсвэрийн 

эхний үлдэгдэл 

Олгосон 
зээлийн 
хэмжээ 

Зээлийн 
эргэн төлөлт 

Зээлийн эх 
үүсвэрийн эцсийн 

үлдэгдэл 

2009 206 400.0 346.1 
 

53.9 

2010 96 53.9 147.3 303.0 209.6 

2011 176 209.6 336.7 247.1 120.0 

2012 38 120.0 91.5 162.8 191.3 

Дүн 516 - 921.6 712.9 - 

  Дэлгэрэнгүйг хавсралт 2-2.4-ээс үзнэ  үү. 

 

1.4 Дээрх хүснэгтээс  дараахь тоон мэдээг харж болох юм. Үүнд: 
 

 Нийт 516 өрхөд 921.6 сая төгрөгийн зээл олгосон, 

 2009 онд Зоос банк 141.6 сая төгрөг, ХААН банк 204.5 сая төгрөг,  нийт 346.1 

сая төгрөгийн зээл олгосон. 

 Нийт 921.6 сая төгрөгийн зээлийн анхны эх үүсвэр болох 400.0 сая төгрөг 2.3 

дахин эргэлтэд орсон, 

 921.6 сая төгрөгийг 3 жилийн хугацаанд олгосон гэвэл жилд 0.8 удаа буюу 

жилд олгосон зээлийн 77.0 хувь нь эргэн төлөгдсөн. 

 Нийт олгосон зээлээс төлөгдөх хугацаа болоогүй зээлийн үлдэгдэл 208,7 сая 

төгрөг байна. /2012 оны 8 дугаар сарын 31-ний байдлаар/ 

1.5  Зээлийн ашиглагдаагүй эх үүсвэр оны эцсийн байдлаар 53.9 – 191.3 сая 

төгрөг байгаа нь зээлийг бүрэн хэмжээгээр ашиглаж чадахгүй байгааг харуулж байна.  

 
1.6   Зарим сумдыг түүвэрлэн авч хэдэн өрхөд, хичнээн төгрөгийн зээл олгосон 
байдлыг харьцуулж үзүүлбэл:  
 

Хүснэгт №2  
 

Сайн жишээ Муу жишээ 

Сумын нэр 
Өрхийн 

тоо 

Олгосон 
зээл 

/сая төг/ 
Сумын нэр 

Өрхийн 
тоо 

Олгосон 
зээл 

/сая төг/ 

Жаргалант 47 52.4 Түнэл 5 14.0 

Тариалан 32 50.5 Чандмань-Өндөр 9 33.1 

Цагааннуур 33 53.5 Эрдэнэбулган 9 22.8 

Хатгал 42 38.7    

 
1.7   Зээлийн эх үүсвэрийг бүрэн ашиглаж чадахгүй байгаа шалтгааныг авч үзвэл: 

 
 Гэрээний 3.2.12-т “Сангийн мөнгөн хөрөнгийн зарцуулалт, үлдэгдэл, зээлийн 

эргэн төлөлтийн тухай ерөнхий тоон мэдээллийг олон нийтэд нээлттэй 

байлгаж, “А” талд мэдэгдэнэ” гэж заасан хэдий ч банк гэрээний үүргээ бүрэн 

хэрэгжүүлээгүйгээс ямар төсөл нь банкны шалгуур хангаж зээл авсан болон 

буцсан, хэдий хэмжээний зээлийн эх үүсвэр  банканд байгаа талаар мэдээлэл 

сумын удирдлагад дутмаг байна. 

Зээлийн эргэн төлөлтөөс зээлд хамрагдахыг хүссэн иргэдийн төслийг 

шалгаруулан ХААН банкинд хүргэх ажил ч тогтмолжоогүй байна.  

 

 2012 оны ӨҮДС-гийн чөлөөт үлдэгдэл их байгаа нь 1, 2, 3 дугаар сард зээл 

олгоогүйтэй холбоотой бөгөөд ХААН банкнаас ирүүлсэн судалгаанд “гэрээ 

байгуулсан байгууллагын хүсэлтийн дагуу зээл олгогдоогүй” гэсэн байна.  

Гэрээ байгуулсан аймгийн ЗДТГ-ын ХБХ-ийн дарга Х.Ган-Очироос 

тодруулга авахад зээлийг зогсоох тухай мэдэгдээгүй гэсэн хариу өгсөн боловч 

аймгийн Засаг дарга Л.Цэрэнжав 2012 оны 1 дүгээр сарын 4-ний өдрийн 1/21 

дүгээр албан бичгээр ХААН банкинд саналаа хүргүүлжээ. Энэ бичгийн дагуу 

ХААН банк зээлийн эх үүсвэрийг аймгийн “Үйлдвэржилтийг дэмжих сан”-д 

төвлөрүүлэн зээл олголтыг зогсоосон байна. Албан бичгийн хувийг /Зураг 1/-

ээс, дансны үлдэгдлийг /хавсралт 3/-аас харна уу. 

 

 Гэсэн ч энэ талаар ХААН банкны сумдын зарим салбарын эрхлэгч нар нэгдсэн 

ойлголтгүй байв. Тухайлбал, Алаг-Эрдэнэ сумын ХААН банкны салбарын 

эрхлэгч  С.Чулуун ӨГҮДС-гийн зээлийг ЖДҮДС-ийн зээл олголтын шийдвэртэй 

андуурч зогсоосон нь миний буруу гэсэн тайлбар өгч байлаа. 

              Зураг 1. ХААН банкинд хүргүүлсэн бичиг 
  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 Гэрээний 2.3-т “Мөнгөн хөрөнгө байршуулах: А талын байршуулах мөнгөн 

хөрөнгийг  В талын банкны 5890750177 тоот “Жижиг, дунд үйлдвэрлэлийг 

дэмжих төслийн санхүүжилт” нэртэй дансанд байршуулна. Зээлийн сангийн 

мөнгөн хөрөнгөд гэрээний хугацаанд хүү тооцохгүй.” гэж заасан нь сангийн 

мөнгөн хөрөнгө хүүгээр өсөх боломж нөхцөлийг хязгаарласан байна. 

 

1.8 Гэрээний 3.2.2-т “Төсөл шалгаруулах хороогоор хэлэлцсэн төслүүдийг 
судлах, дүгнэлт гаргах болон шийдвэрлэхдээ зөвхөн өөрийн байгууллагын дотоод 
журам зааврыг баримтлах ба зээл олгох эсэх шийдвэрийг бие даан гаргана.  

“В” тал нь уг хороогоор хэлэлцэж батлаагүй төслийг хүлээн авахгүй байх 
эрхтэй” гэж заасан атал шалгаруулах хороогоор хэлэлцээгүй төсөлд Алаг-Эрдэнэ 
сумын Засаг даргын орлогч М.Сэрээнэнгийн зээл олгох тухай гараар үйлдсэн  
баримтыг үндэслэн ХААН банкны эрхлэгч С.Чулуун зээл олгосон байна. 

 
Зураг 2. Хаан банкинд хүргүүлсэн баримт  

 
  

1.9 Түүнчлэн Гэрээний 3.2.3-т “ ... зээлийг сумдын захиргааны харъяалалд байнга 
оршин суудаг бөгөөд “Б” талын зээлийн журмын шаардлага хангасан этгээдэд олгох” 
гэжээ. Гэтэл Алаг-Эрдэнэ сумын төсөл шалгаруулах хороо нь Мөрөн сумын харъяат 
иргэн С.Батбаярын төслийг дэмжин ХААН банкинд хүргүүлж жил бүр 5,0 сая 
төгрөгийн зээл олгосон байна. 
 
1.10 ӨГҮДС-гийн хөрөнгийг сарын 1 хувийн хүүтэйгээр зээлдэгч нарт олгож байгаа 
ба хүүгийн орлого нь банкинд үлдэж байна. 

 
1.11 2012 оны 1 дүгээр сарын 10-ны өдөр аймгийн ЗДТГ-ын СТСХ-ийн ерөнхий 
нягтлан бодогч Ц.Мөнхтуяа ХААН банкны Хөвсгөл аймаг дахь салбарын ерөнхий 
нягтлан бодогч Ч.Оюунтөгс нар улсын төсвийн хөрөнгө оруулалтын 400.0 сая 
төгрөгийг сумдын иргэд, аж ахуйн нэгжид зээл олгох санхүүжилтийн эх үүсвэр 
хэлбэрээр байршуулсныг баталгаажуулан тооцоо нийлжээ. Тооцоо нийлсэн актыг 
/хавсралт 4/-өөс үзнэ үү. 

 
1.12 Өнөөдрийн байдлаар сангийн хөрөнгийн эхний эх үүсвэр болох 400.0 сая 
төгрөг банкны харилцах дансанд байршиж байгаа боловч  орон нутгийн хувьд  
бүртгэлгүй, эргэн төлөлт болон зээлийн эцсийн үлдэгдлийн талаар мэдээлэлгүй 
байна. 

Бүлэг 2. Зээлийн ашиглалтад тавьж буй хяналт хангалтгүй байна  
 

Зээлийн ашиглалтад тавьж буй хяналт хангалтгүйгээс төслийн үр дүн сумдад 
харилцан адилгүй байна 
 

2.1.1 Зээлийн ашиглалт, үр дүн нь зээл олголтоос ихээхэн хамааралтай байна. 
Сангийн хөрөнгийн ашиглалт, үлдэгдлийн судалгаанаас үзэхэд Их-Уул, 
Тариалан, Цагааннуур, Хатгал зэрэг сумд сангийн хөрөнгийг бүрэн зарцуулсан 
байхад Ханх, Баянзүрх, Бүрэнтогтох, Төмөрбулаг, Түнэл зэрэг сумд 12.0-13.0 
сая төгрөгийн чөлөөт үлдэгдэлтэй, сангийн хөрөнгийн ашиглалт хангалтгүй, 
орон нутгийн удирдлага зээлийг үр дүнтэй ашиглах талаар санаачлага муутай 
ажиллаж байна. 

  
2.1.2 Хатгал тосгоны тухайд өрх гэрийн үйлдвэрлэл, бизнес эрхлэхэд зах зээлийн 

таатай орчин бүрдсэн боловч “тосгон” гэсэн статусаас болоод аливаа төсөл 
хөтөлбөрт хамрагдах боломж муу, тосгоны иргэдийн үйлдвэрлэл үйлчилгээгээ 
хөгжүүлэх, бизнесээ өргөжүүлэхэд сөргөөр нөлөөлж байна. 
 

2.1.3 Өнөөдрийн байдлаар жижиг дунд үйлдвэрлэлийг дэмжихэд  “Өрх гэрийн 
үйлдвэрлэлийг дэмжих сан”-гийн 12,0 сая төгрөгөөс өөр төсөл хөтөлбөр тус 
тосгонд хэрэгжээгүй байна. 
 

2.1.4 ӨГҮДС-гийн зээлийн үр дүнгийн талаар сумдаас авсан судалгаагаар ажлын 
байр, өрхийн орлого нэмэгдсэн байна. 
 

2.1.5 Зээлийг үр өгөөжтай ашиглаж байгаа жишээг үзүүлбэл:  
 

Зураг 3. Жижиг дунд үйлдвэр эрхлэгч 

 
                     Арбулаг сумын иргэн                                         Арбулаг сумын иргэн   
                Ц.Уранчимэгийн  оѐдлын цех                      Ж.Оюунтунгалагийн  талхны цех 

Зураг 4: Жижиг дунд үйлдвэр эрхлэгч 
 

   
 Хатгал тосгоны иргэн Х.Бат-Эрдэнийн гэрийн модон эдлэлийн жижиг цех 

 
2.1.6 Зээлийг зориулалт бусаар зарцуулсан жишээг үзүүлбэл: 

 
 

Зураг 5: Зээлийг зориулалт бусаар ашиглаж буй иргэд 
 

 
         Арбулаг сумын  эмийн эргэлтийн                                        Хатгал тосгоны иргэн   
             санд зээл олгосон байдал                                    н.Бумандэмбэрэлийн хөрөө рам 

 
 
2.2. Зээлийн  эргэн төлөлтөд банк хяналт тавьж байна 
 

2.2.1 Зээлийг зориулалтын дагуу зарцуулж байгаа болон зээлийн эргэн төлөлтөд 
хэрхэн хяналт тавьсан, ямар зөрчил илэрч үүрэг өгөгдсөн талаарх тайлан 
алга байгаа нь гэрээ байгуулсан аймгийн ЗДТГ-ын ХБХ болон орон нутгийн 
удирдлагын зүгээс тавьж буй хяналт хангалтгүй байгааг харуулж байна.  

 
 

 
 



ҮАГ-ГАГ-ХөААГ/2012/10-АА Өрх гэрийн үйлдвэрлэлийг дэмжих сангийн үйл ажиллагаа                             

  
 

- 11 -                          

 

 
2.2.2 2011 онд сумдын ЗДТГ-ын бүтцэд жижиг, дунд үйлдвэрлэл хариуцсан 

мэргэжилтний орон тоо бий болж, “Өрх гэрийн үйлдвэрлэлийг дэмжих сан”-
гийн  хөрөнгийн зарцуулалтад хяналт тавих үүрэг хүлээсэн боловч тухайн 
мэргэжилтний ажлын хариуцлагагүй байдлаас  хяналт хангалтгүй байна. 
Тухайлбал: Алаг-Эрдэнэ сумын ЖДҮ хариуцсан мэргэжилтэн Д.Энхсансарт 
энэ зээлийг хэдэн хүнд олгосон, зориулалтын дагуу зарцуулсан эсэх, 
хэрхэн хяналт тавьсан тухай тайлан, мэдээ баримт алга байна. 

 
2.2.3 “Аймаг орон нутгийн жижиг, дунд үйлдвэрийг дэмжих талаар хамтран 

ажиллах гэрээ”-ний 3.2.10-д “Зээлийн судалгаа хийх, шийдвэрлэх, олгох, 
зээлд хяналт тавих, эргэн төлөлттэй холбогдон гарч болох бүх 
эрсдлийг “В” тал хариуцна.” гэж заасны дагуу  банк хяналтын үүргийг 
гүйцэтгэж байна. Банкны тавьж буй хяналт нь зээлийн эргэн төлөлтөд л 
чиглэгдэж байна.  

Аудитын дүгнэлт 

 
Аудитын явцад цуглуулсан нотлох зүйлс, дүнд үндэслэн дараахь дүгнэлтийг хийж 
байна. Үүнд:  
 
 “Өрх гэрийн үйлдвэрлэлийг дэмжих сан”-гийн эх үүсвэр 400.0 сая төгрөг нь 3 

жилийн хугацаанд 2.3 дахин эргэлтэд орж нийт 516 өрхөд 921.6 сая төгрөгийн 
зээл олгожээ. Найдваргүй болон хугацаа хэтэрсэн зээлгүй байна. 
 

 “Өрх гэрийн үйлдвэрлэлийг дэмжих сан”-гийн 400.0 сая төгрөг нь ХААН банкны 
58900023110000005 тоот “Үйлдвэржилт дэмжих сан” дансанд байршиж байгаа 
ба 2012 оны 8 дугаар сарын 31-ний байдлаар 208.7 сая төгрөг зээлийн эргэлтэд, 
191.3 сая төгрөг чөлөөт үлдэгдлээр байгаа нь зээлийн эх үүсвэрийг тухай бүрт 
нь бүрэн ашиглаж чадахгүй байгааг харуулж байна. 

 
 Зээлийг зориулалтын дагуу ашиглаж байгаа эсэхэд орон нутгийн зүгээс тавьж 

буй хяналт хангалтгүй, гэрээнд аливаа эрсдлийг банк хариуцна гэж заасны дагуу 
банк хяналтын үүргийг гүйцэтгэж байна. Банкны хяналт нь зөвхөн зээлийн эргэн 
төлөлтөд чиглэгдэж байна. 

 
 “Аймаг орон нутгийн жижиг, дунд үйлдвэрийг дэмжих талаар хамтран ажиллах 

гэрээ”-г харилцан тохиролцож байгуулсан гэх боловч банкны эрх ашигт 
нийцүүлсэн нь орон нутгийн оролцоог хязгаарласан төдийгүй “Өрх гэрийн 
үйлдвэрлэлийг дэмжих төсөл” бус банкны зээл болон хувирсан байна. 

 
 “Өрх гэрийн үйлдвэрлэлийг дэмжих сан”-ийн эхний санхүүжилт болох 400.0 сая 

төгрөг болон эргэн төлөлт, зээлийн эцсийн үлдэгдэл орон нутгийн төрийн санд 
бүртгэлгүй байна. 

Аудитын зөвлөмж 
 
Аудитын дүн, дүгнэлтэд үндэслэн дараах арга хэмжээг авч хэрэгжүүлэхийг дор 
дурдсан албан тушаалтанд зөвлөж байна. Үүнд: 
 
Аймгийн Засаг дарга Л.Цэрэнжав, ЗДТГ-ын ХБХ-ийн дарга Х.Ган-Очир, ХААН 
банкны захирал Д.Цэцгээ нарт: 

 “Аймаг орон нутгийн жижиг, дунд үйлдвэрийг дэмжих талаар хамтран ажиллах 

гэрээ” № 5-ын Ерөнхий нөхцөл, талуудын эрх үүргийн уялдааг сайжруулах, 

харилцан ашигтай буюу орон нутгийн оролцоог нэмэгдүүлэх зэрэг нэмэлт 

өөрчлөлтүүдийг гэрээнд оруулах талаар судлан үзэж шийдвэрлэх, 

 Зээлийн олголт, ашиглалт, үр дүнд бүрэн хэмжэээний шалгалт хийх, дээрх 

гэрээний зохих  заалт, нөхцөл, шалгуурыг зөрчиж зээл олгосон, түүнд хяналт 

тавьж ажиллаагүй, гэрээний үүргээ биелүүлээгүй аймаг орон нутгийн холбогдох 

албан тушаалтан, банкны ажилтнуудад хариуцлага тооцох, 

Аймгийн ЗДТГ-ын ХБХ-ийн дарга Х.Ган-Очир, сумдын Засаг дарга нарт: 

 “Өрх гэрийн үйлдвэрлэлийг дэмжих сан”-гийн хөрөнгийн ашиглалт, үр дүнг 

дээшлүүлэх талаар аймгийн ЗДТГ-ын ХБХ  болон орон нутгийн удирдлага гэрээ 

байгуулан дүгнэж ажиллах,  

Аймгийн ЗДТГ-ын ХБХ-ийн дарга Х.Ган-Очирт: 

 Зээлийн ашиглалт, үр дүн муутай байгаа сумдын санхүүжилтийг эргүүлэн татах, 

нэн шаардлагатай байгаа Хатгал тосгон болон бусад шаардлагатай сумдад 

нэмж олгох боломж нөхцөлийг судлах,  

 Аймгийн ЗДТГ-ын СТСХ-ийн дарга Г.Сувд, сумдын төрийн сангийн төлөөлөгч 

нарт: 

 Сангийн хөрөнгийг орон нутгийн төрийн санд бүртгэлтэй болгох, 

 Сумдын Засаг дарга, Төсөл шалгаруулах хороонд: 

 Зээлийн олголт, үлдэгдлийн талаар сумын иргэдэд ил тод мэдээлж байх. 

Хавсралт №1 

Хавсралт №2 

Хавсралт №2.1 

Хавсралт №2.2 

Хавсралт №2.3 

Хавсралт №2.4 

